
ਘਿਨ/ਘਿਨਾਵਣਾ/ਘਿਨਾਈ: ਲੈ/ਲਿਆਵਣਾ/ਲਿਆਈਂ

ਘਿਨ ਚਾ ਜਿੰਨਾ ਜੀ ਹੋਈ, ਘਿਨਾਵਣਾ ਹੈਂ ਹੇ ਤੇ ਵੇਲੇ ਸਿਰ ਘਿਨਾਈਂ।

(ਲੈ ਲੈ ਜਿੰਨਾ ਮਰਜ਼ੀ, ਲਿਆਣਾ ਤੋਂ ਹੈ ਤੇ ਵੇਲੇ ਸਿਰ ਲਿਆਈਂ)

ਘਿਰਣ: ਗ੍ਰਹਿਣ

ਸੂਰਜ ਤੇ ਚੰਨ ਕੂੰ ਵੀ ਘਿਰਣ ਲਗ ਵੈਂਦੇ, ਬੰਦਾ ਕੀ ਹੇ।

(ਸੂਰਜ ਤੇ ਚੰਦ ਵੀ ਗ੍ਰਹਿਣੇ ਜਾਂਦੇ ਨੇ, ਬੰਦਾ ਕੀ ਚੀਜ਼ ਹੈ) 

ਘਿਰਣੀ: ਭੌਣੀ

ਘਿਰਣੀ ਘਸੀ ਪਈ ਹੈ, ਲਾਂਹ ਤਿਲਕ ਕੇ ਲਾਹੇ ਪੂੰਦੀ ਹੇ। 

(ਭੌਣੀ ਘਸੀ ਹੋਈ ਹੈ, ਲਾਸ ਤਿਲਕ ਕੇ ਲਹਿ ਜਾਂਦੀ ਹੈ) 

ਘਿਰਾਈਂ/ਗ੍ਰਾਸ: ਬੁਰਕੀ

ਡੁੱਖ ਭਾਰੀ ਹੈ, ਸੰਘੂੰ ਘਿਰਾਈਂ ਗ੍ਰਾਸ ਕੇ ਲੰਘਸੀ।

(ਦੁਖ ਭਾਰਾ ਹੈ, ਸੰਘੋ ਬੁਰਕੀ ਕੀ ਲੰਘੂਗੀ) 

ਘੁਸਣਾ: ਵੜ ਜਾਣਾ

ਡੇਧਾ ਕੇ ਖੜੈਂ, ਪਾਲ ਵਿਚ ਘੁਸਣ ਦੀ ਕਰ।

(ਵੇਖੀ ਕੀ ਜਾਂਦੈ, ਕਤਾਰ ਵਿਚ ਵੜ ਜਾਣ ਦੀ ਕਰ) 

ਘੁਸਾਉਣਾ: ਗੁਆਉਣਾ/ਟਾਲਣਾ

ਡੇਵਣ ਵਾਲੇ ਤਾਂ ਘੁਸੈਂਦੇ ਹਿਨ, ਘਿਨਣ ਵਾਲੇ ਵਾਰੀ ਨਾ ਘੁਸਾਵਿਣ।

(ਦੇਣ ਵਾਲੇ ਤਾਂ ਟਾਲਦੇ ਨੇ, ਲੈਣ ਵਾਲੇ ਵਾਰੀ ਨਾ ਗੁਆਉਣ/ਟਾਲਣ) 

ਘੁੰਗਣੀਆਂ: ਬਕਲੀਆਂ

ਘੁੰਗਣੀਆਂ ਤਲ-ਭੰਨ ਕੇ ਡਿਲੱਥੇ ਦਾ ਪ੍ਰਸ਼ਾਦ ਹੋਵਣ।

(ਬਕਲੀਆਂ ਤਲ-ਭੁੰਨ ਕੇ ਆਥਣ ਦਾ ਪ੍ਰਸ਼ਾਦ ਹੁੰਦੀਆਂ ਹਨ) 

ਘੁੱਚ-ਮੁੱਚ:ਬੇਥਵਾ/ਥੋਬੜਾ

ਕੁੱਤੇ ਦੀ ਨਸਲ ਤਾਂ ਸੀਲ ਹੇ ਪਰ ਬੂਥਾ ਘੁੱਚ-ਮੁੱਚ ਹੇ।

ਕੁੱਤੇ ਦੀ ਨਸਲ ਤਾਂ ਘਰੇਲੂ ਹੈ ਪਰ ਬੂਥਾ ਬੇਥਵਾ/ਥੋਬੜਾ ਹੈ) 

ਘੁੱਚਰ: ਭੀੜੀ ਥਾਂ

ਘਰ ਕੇ ਵੰਡਿਆਨੇ, ਮੈਕੂੰ ਤਾਂ ਘੁੱਚਰੀਂ ਵਾੜ ਡਿੱਤਾ ਹਿਨੇ।

(ਘਰ ਕਾਹਦਾ ਵੰਡਿਐ, ਮੈਨੂੰ ਤਾਂ ਭੀੜੀ ਥਾਂ ਵਿੱਚ ਧੱਕ ਦਿਤਾ ਨੇ) 

ਘੁੱਟੀ: ਬਾਲਾਂ ਲਈ ਕਾਹੜਾ

ਅੱਜ ਕਲ ਡਾਕਟਰ ਜਨਮ ਘੁੱਟੀ ਕੂੰ ਹਟਕਦੇ ਹਿਨ।

(ਅਜ ਕਲ ਡਾਕਟਰ ਜਨਮ ਘੁੱਟੀ ਦਾ ਕਾਹੜਾ ਰੋਕਦੇ ਨੇ) 

ਘੁੰਡੀ: ਬੁਝਾਰਤ/ਅੜੌਣੀ

ਗਲਾਂ ਸੁਣੀਅਮ, ਮਾਮਲੇ ਦੀ ਘੁੰਡੀ ਦੀ ਸਮਝ ਨਹੀਂ ਪਈ। 

(ਮੈਂ ਗਲਾਂ ਸੁਣੀਆਂ ਨੇ, ਮਾਮਲੇ ਦੀ ਅੜੌਣੀ ਦੀ ਸਮਝ ਨਹੀਂ ਆਈ)

